
Iste itaque sanctus, de quo loquimur, Trevirorum civis, non segnis utique patrie32

fuerat, quia alacer Domini adletha extiterat, triumphator eximius in cunctis pro¬
ventibus prospere agens in cunctis successibus, qui Belgicam Galliam33 industris
actibus illustris autem studiis irradiavit totamque hanc34 patriam summis virtu¬
tibus decoravit, exercitator divinorum operum inclitus ac gloriosus. Non segnis,
inquam, patrie, id est, terrena 35 nullis illecebrosis illicitationibus oblectans, sed
alacriter Christi sequens vestigia ad superna summa cum festinatione semper an¬
helans. Licet hoc ad morum eius merita sancta pertineat secundum nature tamen
prerogativam quandam in omni gente, qui timet Deum et operatur iusticiam, ac¬
ceptus est illi. Ita ille beatus centurio non solum evangelicus, de quo ait ipse Do¬
minus: Arnen dico vobis. Non inveni tantam fidem in Israel, 36 sed et ille in Actibus
Apostolorum bonis operibus intentus, vacans studiis celestibus, angelica revela¬
tione ad apostolicam disciplinam est electus. Quod et hic similis aliquomodo
forme, ut de prioribus aliquam comparationem faciamus ad prepostera, licet hec
non sint inferiora, sed per cuncta dignissima non solum siquidem secundum na¬
ture meritum habuit non segnis esse, quacumque esset ex gente, verbi37 gratia, vel
ex feroci forsan Brittannorum aut fortassis ex forti Francorum genere, seu etiam
superbi sanguinis alto parentum germine Burgundia oriundus esset vel ex Germa¬
nica parentela Galliam 38 fecundasset. Sed etiam ex superna virtutum nobilitate
obtinuit in cunctis, que ad morum honestatem atque decorem pertinent, exerci¬
tatissimus non agens perperam esse. Cum in his et huiuscemodi39 operam daret et
talis ac tantus existeret semper ubique vigens, id est, in finem usque totus profi¬
ciens vel totus per omnia perfectus existens, merito cum psalmista dicere potuit:
Omnis consummationis40 vidi finem, latum mandatum tuum nimis,41

42

qui, celesti
desiderio afflatus, terrena despiceret, ut, perfectus in karitate,41 nullam habens an¬
gustiam in terrenis per celestia animum dilataret. Cumque conresurrexisset cum
Christo, ut in Christo manens, sicut Christus43 ambulavit, et ipse ambularet chri-
stianissimus exsecutor44 non que sua sunt quesivit,45 sed spreta omni prorsus ca¬
ligine erroris predicans pacem, annuntians salutem, lucis exempla, quocumque
perrexit, cunctis ostendit. Affectu pio cunctas sibi adversantium46 devicit impie¬
tatum47 tyrannides, meditans semper paterne pietatis adinventiones, cuius la¬

